


• Гурий Иванович Тавлин 1925 елның 25 
декабрендə Татарстан җөмһүриятенең Зəй 
районы Урта Баграж авылында туган.Урта 
мəктəпне тəмамлагач, 1942 елда хезмəт 
юлын Түбəн Биш җидееллык мəктəбендə 
укытучы булып башлаган.Мəктəптə 
укыткан елларында  “Яшь ленинчы”  
газетасының актив хəбəрчесе булган. Аның 
тəүге шигырьлəре шул газетада дөнья 
күргəн.



1943 ел башында Кызыл Армия сафларына 
чакырылып, сугышчан юлын танкист булып 
Курск дугасында башлаган. Аннан соң Днепрны 
кичү дəһшəтендə катнашкан. Украинаны, 
Белорусияне, Польшаны фашист-илбасарлардан 
азат итү өчен барган аяусыз бəрелешлəрдə 
күрсəткəн фидакарьлеклəре өчен өч орден һəм 
төрле медальлəр белəн бүлəклəнгəн.



    1946 елда Армиядəн демобилизациялəнгəч, 
Г.Тавлин Казан дəүлəт педагогия 
институтына укырга кергəн. Студентлык 
елларында “ Кызыл Татарстан” һəм “Яшь 
сталинчы” газеталарында шактый 
шигырьлəрен, Г.Əпсəлəмовның  “Алтын 
йолдыз”, В.Ажаевның “Мəскəүдəн еракта”, 
Б.Бхаттачарианың “Ачлык” романнарына 
багышланган рецензиялəрен бастырган. 



• 1950 елның 23 гыйнварында, нахак 
яла аркасында кулга алынып, совет 
строена каршы миллəтчелек рухында 
контрреволюцион коткы таратуда 
гаеплəнгəн һəм Татарстан Югары 
суды тарафыннан 10 елга  ирегеннəн 
мəхрүм ителеп, Себергə озатылган.



• 1954 елның 10 апрелендə СССР Югары 
суды Татарстан  югары судының Тавлинга 
карата хөкем карарын юкка чыгарып, 
Татарстан дəүлəт иминлеге комитетыннан 
аның эшен яңабаштан тикшерүне талəп 
иткəн. Яңадан тикшерү Тавлинны бернинди 
җинаять кылмаганлыгын ачыклаган һəм 
ул, 1954 елның 22 сентябрендə, тулысынча 
реабилитациялəнеп, тоткынлыктан азат 
ителгəн.



• Ирек яулагач, яңадан партиядə торгызылып 
педагогия институтын тəмамлый.Тавлин башта 
Казанны судан саклау буенча инженерлык  
корылмалары төзелешендə, Казансу елгасы аша 
дамба- күперлəр төзүдə эшли. Аннары төрле 
район газеталарында һəм “Кызыл Татарстан” 
газетасында əдəби хезмəткəр,  бераз вакыт 
сəркəтип була, китап нəшриятында, 
кинофилемнар студиясендə мөхəррирлек итə, 
Биектау районында радиотапшырулар 
оештыра.1972 елда, педагогия институтын 
тəмамлаганнан соң унҗиде ел узгач кына, 
мəктəптə эшли башлый.



• Гурий Тавлин “ Сары яфраклар коела”, 
“Йолдызлар безгə янəшə”, “Тəвəккəл таш 
яра”, ”Алгы сызыкта” һəм башка 
исемдəге китаплар авторы.Аның беренче 
зур əсəре “Дунай дулкыннары” романы 
кулъязма килеш Татарстан Дəүлəт 
иминлеге  комитетында юк ителə.



Гурий Тавлин үзе кичергəн 
вакыйгаларга нигезлəнеп “Афəт” 
романын яза.Романда ул Сталинның 
шəхес культы елларында нахакка 
рəнҗетелгəн намуслы кешелəр 
тормышын күрсəтə.

Роман 3 кисəккə буленə.



Тəкəббер булмадым-    
                            горуррак булдым
Тупаслык кылмадым-
                             турырак булдым...
Ялгышлар кылганга,
                              ялгыз калмадым.
Ялгызрак булганга,
                               ялгышкаладым...
Хакым бар, димəдем,
                                гаделлек көттем.


